
Beavdegirjji dárkkisteaddjit: 

Gielddaráđđehus    
 
 
Áigi 28.02.2022 dmu 11:00 – 16:30 
 
Báiki Gielddadállu, váldostivrasále 

Beavdegirjji dárkkisteaddjit: 

Beavdegirjji dárkkisteaddjit: 

Oasseváldit 
 
 Namma Dmu Bargu Lassedieđut 
Mielde Guttorm Väinö 11:00 - 16:30 Ságadoalli  
 Kordelin Marjatta 11:00 - 16:30 Lahttu  
 Pohjanrinne Arto 11:00 - 16:30 Lahttu  
 Niittyvuopio-Valle  Laura 11:15 - 16:30 Lahttu  
 Holmberg Aslak 11:00 - 16:30 Lahttu  
 Ahlakorpi Anni 11:00 - 16:30 Lahttu  
 Lukkari Sammol 11:00 - 16:30 Váldostivrra 

ságadoalli 
 

 
Eret Länsman Vesa Várreságadoalli  
 Konttinen Pirjo Várrelahttu  
 Guttorm Urho Várrelahttu  
 Hekkanen Eemeli Várrelahttu  
 Porsanger Veikko Várrelahttu  
 Jaatinen Eeva Várrelahttu  
 Rasmussen Riikka Várrelahttu  
 
 
 

Tapiola Ilmari Várrelahttu  

Muu Tieva-Niittyvuopio 
Vuokko 

11:00 - 16:30 Gielddahoavda, 
áššegieđahalli 

 

 Pieski Taina  11:00 - 16:30 Gielddahoavda  
 Länsman Marja 11:00 - 16:30 Beavdegirjedoalli  
 
 
 
 
 

Aikio Maria Sofia 11:00 - 16:30 Dulka  

Vuolláičállosat 
 
 
 
 Väinö Guttorm Marja Länsman 
 ságadoalli beavdegirjedoalli 
 

 
Gieđahallon áššit 
 

21 - 50 
 

 
Beavdegirjji dárkkistus 
 

Dárkkistanáigi 28.2.2022 
 
 
 
Marjatta Kordelin  Anni Ahlakorpi 

Beavdegirjji dárkkisteaddjit: 

 
 
 
 
Beavdegirji lea dollojuvvon albmosis 
 

Gielddadállu, guovddášdoaimmahat 07.03.2022  
 
 
Minna Lukkari 
almmuhantávvala dikšu 

Gielddaráđđehus § 21 28.02.2022 
 

Beavdegirjji dárkkisteaddjit: 

Čoahkkima lágalašvuohta ja mearridanváldi 
 
Gr 28.02.2022 § 21   

Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš. 
 
Mearrádus: 
 

  Gávnnahuvvui, ahte čoahkkin lea lágalaččat čoahkkái bovdejuvvon 
ja mearridanválddálaš.  

 
 Beavdegirjái merkejuvvui, ahte Taina Pieski, guhte álggaha 

gielddahoavdan 1.3.2022, lei mielde čoahkkimis. 

Gielddaráđđehus § 22 28.02.2022 
 

Beavdegirjji dárkkisteaddjit: 

Beavdegirjedárkkisteaddjiid válljen 
 
Gr 28.02.2022 § 22  

Válljet čoahkkimii guokte beavdegirjedárkkisteaddji. 
 
Mearrádus: 
 

 Beavdegirjedárkkisteaddjin válljejuvvuiga Marjatta Kordelin ja Anni 
Ahlakorpi. 

Gielddaráđđehus § 23 28.02.2022 
 

Beavdegirjji dárkkisteaddjit: 

Čoahkkima bargoortnega dohkkeheapmi 
 
Gr 28.02.2022 § 23  

Evttohus: 
 
Gielddaráđđehus dohkkeha áššiid gieđahallanortnega čoahkkima 
evttohuslisttá mielde. 
 
Mearrádus: 
 
Ságadoalli evttohii, ahte lasseáššin gieđahallojuvvojit 
Kredihttakoartta háhkan, Ohcejoga sajádatláva nuppástus koartilis 1 
dohkkehanláhkai, Gielddalašálgga Deanu árbevirolaš 
luossabivdokulturguovddáža vuođđudeapmin sihke Eará 
ságastallanáššit. 
 
Gieđahallanortnet dohkkejuvvui lasseáššiiguin. 

Gielddaráđđehus § 24 28.02.2022 
 

Beavdegirjji dárkkisteaddjit: 

Dili birra oanehaččat 
 
Gr 28.02.2022 § 24  

Gielddahoavda muitala áigeguovdilis áššiid birra oanehaččat. 
 
Evttohus: 
 
Merkejuvvo diehtun. 
 
Mearrádus: 
 
Gielddahoavda muitalii áigeguovdilis áššiid birra oanehaččat. 
 
Merkejuvvui diehtun. 
 
Merkejuvvui beavdegirjái, ahte Laura Niittyvuopio-Valle bođii 
čoahkkimii dmu 11.15 ášši gieđahallama áigge. 

Gielddaráđđehus § 25 28.02.2022 
 

 

Gávpenannejeaddji giddodatluohpadanalmmuhusat ja gieldda ovdaoastinvuoigatvuođa 
geavaheapmi 
 
Gr 28.02.2022 § 25  

Gildii leat boahtán 10 st gávpenannejeaddji 
giddodatluohpadanalmmuhusat, listá 
giddodatluohpadanalmmuhusain lea lassemateriálan. 
Giddodatluohpadanalmmuhusat leat oppalohkái oaidninláhkai 
čoahkkimis. 
 
Ovdaoastinlága mielde ovdaoastinvuoigatvuođa geavahettiin 
mearrádussii ožžot oasti ja vuovdi ohcat nuppástusa váidimiin 
hálddahusriektái.  
 
Gieldda mearrádussii leat geavatkeahttá ovdaoastinvuoigatvuođa ii 
oaččo ohcat nuppástusa váidimiin.  
 
Evttohus: 
 
Gielddaráđđehus merke diehtun gávpenannejeaddji giddodat-
luohpadanalmmuhusaid ja mearrida, ahte gielda ii geavat 
ovdaoastinvuoigatvuođa gávppi vuloš báikkiide. 
 
Mearrádus: 
 
Evttohus dohkkehuvvui. 
 
Merkejuvvui beavdegirjái, ahte Laura Niittyvuopio-Valle vulggii 
čoahkkimis dmu 11.36 ovdal mearrádusa dahkama. 

Gielddaráđđehus § 26 28.02.2022 
 

 

Váldostivrra 31.1.2022 čoahkkima ollašuhttin 
 
16/00.02.00/2022 
 
Gr 28.02.2022 § 26  

Gieldalága mielde gielddaráđđehus vástida váldostivrra 
mearrádusaid lágalašvuođa bearráigeahčus. 
 
Jos gielddaráđđehus oaidná, ahte váldostivrra mearrádus lea 
dahkkon boastto ortnegis dahje manná váldostivrra doaibmaválddi 
badjel dahje muđui lea lága vuostá, gielddaráđđehus berre guođđit 
mearrádusa ollašuhtekeahttá. Ášši galgá dalán bidjat váldostivrii 
ođđasit gieđahallamii. 
 
Čuovusin váldostivrra čoahkkima áššelistu. Váldostivrra 
mearrádusat leamašan oaidninláhkai 7.2.2022. 
 
Evttohus: 
 
Gielddaráđđehus gávnnaha, ahte váldostivrra mearrádusat leat 
lágalaččat ja ollašuhttingelbbolaččat. Gielddaráđđehus čađaha 
ollašuhttima. 
 
Mearrádus: 
 
Evttohus dohkkehuvvui 
 

  
 
Čuvvosat Čuovus 

1 
Váldostivra 31.1.2022 bovdehus 

 
Juohkin Hálddahusgottit  

Gielddaráđđehus § 27 28.02.2022 
 

 

Gielddahoavdda hoavdasoahpamuš 
 
138/01.01.02/2017 
 
Gr 28.02.2022 § 27   

Gieldalága (410/2015) mielde gieldda ja gielddahoavdda gaskkas 
galgá dahkat hoavdasoahpamuša. 
 
Hoavdasoahpamušain lea oaivil ovddidit strategalaš hovdema, 
buoridit hovdenbarggu ulbmiliid ásaheami ja daid árvvoštallama, 
čielggasmahttit politihkalaš ja ámmátlaš njunnoša gaskasaš 
bargojuogu, láhčit njuolggadusaid hovdenbargui ja ovddalgihtii 
eastadit vuostálasvuođaid. 
 
Hoavdasoahpamuš lea válmmaštallon ja dahkkon Gieldalihtu 
(Kuntaliitto) málle mielde gildii heivvolaš soahpamuššan. 
 
Soahpamuša leamašan árvvoštallamin ja válmmaštallamin 
gielddaráđđehusa ságadoalli ja váldostivrra ságadoalli ovttas 
gielddahoavddain. 
 
Soahpamuša galgá doalvut váldostivrii dohkkehanláhkai, dasgo das 
lea sohppojuvvon earroruđas vejolaš vuostálasvuođadili čoavdimis 
ja dat nappo váikkuha bušehttii. 
 
Gielddaráđđehusa ságadoalli evttohus: 
 
Gielddaráđđehus evttoha váldostivrii dohkkeheami várás 
gielddahoavdda hoavdasoahpamuša, mii lea čuovusin. 
 
Mearrádus: 
 
Čoahkkimis juhkkojuvvui gielddahoavdda hoavdasoahpamuša 
čuovus, gielddahoavdda barggu joksanmearit jahkái 2022. 
 
Merkejuvvui beavdegirjái, ahte Laura Niittyvuopio-Valle máhcai 
čoahkkimii dmu 11.43 ášši gieđahallama áigge. 
 
Merkejuvvui beavdegirjái. ahte gielddahoavda Taina Pieski vulggii 
čoahkkimis dmu 11.56 – 12.00 gaskasaš áigái, iige son váldán oasi 
ášši gieđahallamii. 
 
Gielddaráđđehus dohkkehii gielddahoavdda hoavdasoahpamuša 
sihke dasa gullevaš čuvvosa, gielddahoavdda barggu joksanmearit 
jahkái 2022. 

  
 
Čuvvosat Čuovus 2 Gielddahoavdda hoavdasoahpamuš 
 
Juohkin Gielddahoavda  

Gielddaráđđehus § 28 28.02.2022 
 

 

Gielddahoavdda namačállinvuoigatvuohta 
 
184/01.01.01/2012 
 
Gr 28.02.2022 § 28  

Váldostivra lea čoahkkimisttis 31.1.2022 válljen gielddahoavdda 
virgái filosofiija magisttar Taina Pieski. Pieski váldá virggi vuostá 
1.3.2022.  
 
Gielddaráđđehus mearrida gieldda oppalaš namačállinvuoigatvuođa 
ja gieldda máksinmearrádusvuoigatvuođa geavaheaddjiin. 
 
Evttohus: 
 
Gielddaráđđehus mieđiha gielddahoavda Taina Pieskii gieldda 
oppalaš namačállinvuoigatvuođa sihke gieldda 
máksinmearrádusvuoigatvuođa 1.3.2022 rájes, vuoigatvuohta lea 
fámus doaisttážii. 
 
Mearrádus: 
 
Evttohus dohkkehuvvui. 

  
 
Juohkin Taina Pieski  

Gielddaráđđehus § 29 28.02.2022 
 

 

Gieldda almmuhusaid diehtun addin jagis 2022 
 
8/07.02.00/2017 
 
Gr 28.02.2022 § 29  

Gieldda almmuhusat leat jagis 2021 almmustahtton 
almmuhantávvala lassin gieldda www-siidduin sihke báikkálaš 
Inarilainen-aviissas.  
 
Gieldalága 108 §:s mearriduvvo gieldda almmuhusain ná: ”Gieldda 
almmuhusat addojuvvojit diehtun almmustahttimiin daid almmolaš 
diehtofierpmádagas, jos čiegusindoallamii guoski njuolggadusain ii 
eará čuovo, sihke dárbbu mielde eará sajis gieldda mearrádusa 
mielde. Almmuhusat galget leat almmolaš diehtofierpmádagas 14 
jándora, jos ášši luonddu geažil ii eará čuovo. Almmuhusa 
sisttisdoallan persovdnadieđuid galgá sihkkut eret diehtofierpmis 
ovddabealde máinnašuvvon áigge geažes.” 
 
Gieldda almmuhusat leat dábálaččat gulahusat čoahkkimiin, 
beavdegirjjiid oaidnimassii doallamis sihke omd. válggaide dahje  
lávvabargui guoski diehtunaddimat. Gieldda almmuhusain čuovvut 
lassin sierraláhkaásaheami mearrádusaid.   
 
Ohcejoga gieldda hálddahusnjuolggadusa 5 § mielde 
gielddaráđđehus jođiha gieldda kommunikašuvnna ja dieđiheami 
gieldda doaimma birra. Gielddaráđđehus earet eará mearrida das, 
maid kanálaid ja publikašuvnnaid gielda geavaha almmuhusainis. 
 
Gieldda olbmuid ovttaveardásaš dieđuoažžuma sihkkarastima várás 
lea vuogas almmustahttit gieldda almmuhusaid almmolaš 
diehtofierpmi lassin maiddái guovllus almmustuvvi aviissas. 
 
Almmuhusaid haddi Inarilainen-báikkálašaviissas jagis 2021 lei 
1000,00 euro/mb dahjege 12.000,00 euro/jahki (+álv 24%). 
 
Inarilainen-báikkálašaviissa fálaldat jahkái 2022 lea oaidninláhkai 
čoahkkimis. 
 
Evttohus:  
 
Gielddaráđđehus dohkkeha Inarilainen-báikkálašaviissa fálaldaga 
jahkái 2022 1050,00 euro/mb dahjege 12.600,00 euro/jahki (+álv 
24%). 
 
Lassin gielddaráđđehus mearrida hálddahusnjuolggadusa 5 § 
vuođul addit čuovvovaš rávvagiid gieldda almmuhusaid 
almmustahttimis: 
 
Gieldda almmuhusat almmustahttojit gieldalága 108 §:s meroštallon 
vugiin almmolaš diehtofierpmis gieldda neahttasiidduin 

Gielddaráđđehus § 29 28.02.2022 
 

 

(www.utsjoki.fi) ja Inarilainen-báikkálašaviissas sihke gieldda 
virggálaš almmuhantávvalis, mii lea gielddadálus, jos 
sierraláhkaásaheapmi nu gáibida. 
 
Rabas virggiin ja doaimmain almmuhuvvo gieldda virggálaš 
almmuhantávvala, almmolaš diehtofierpmi ja Inarilainen-
báikkálašaviissa lassin www.kuntarekry.fi ja www.mol.fi bálvalusain. 
Lassin rekryterejeaddji ovttadat sáhttá geavahit iežas guorahallama 
mielde aviissaid dahje ámmátbláđiid. 
 
Lassin gielddaráđđehus vuoigadahttá hálddahusgottiid almmustahttit 
eará almmuhusaid, maid oaidná dárbbašlažžan. 
 
Mearrádus: 
 
Evttohus dohkkehuvvui 

  
 
Juohkin Hálddahusgottit  

Gielddaráđđehus § 30 28.02.2022 
 

 

Bušeahta ollašuhttinráva jahkái 2022 
 
6/02.02.00/2017 
 
Gr 28.02.2022 § 30  

Váldostivra lea čoahkkimisttis 17.12.2021 dohkkehan bušeahta 
jahkái 2022 sihke ekonomiijaplánaid jagiide 2022 - 2024.  
 
Ekonomiijaplánas váldostivra lea dohkkehan gieldda doaibma- ja 
ekonomalaš ulbmiliid. Váldostivrra addin guđege hálddahusgotti 
nettosupmit eai oaččo doaimmas mannat badjel. Jos 
badjelmannandárbu šaddá, galgá vuoigatvuođa ođđa mearreruhtii 
ohcat bušeahttajagi áigge, ovdal mearreruđa geavaheami. 
Nuppástusain ekonomiijaplánii mearrida váldostivra. 
 
Evttohus: 
 
Gielddaráđđehus addá hálddahusgottiide čuvvosa mielde bušeahta 
ollašuhttinrávvaga jahkái 2022. 
 
Mearrádus: 
 
Evttohus dohkkehuvvui 

  
 
Čuvvosat Čuovus 3 Bušeahta ollašuhttinráva 2022 
 
Juohkin Hálddahusgottit  

Gielddaráđđehus § 31 28.02.2022 
 

 

Gielddaráđđehusa vuollásaš boađusovttadagaid mearreruđajuohku, rehkegiid vuostáváldin ja 
dohkkeheaddjiid nannen 
 
18/02.00.00/2012 
 
Gr 28.02.2022 § 31  

Hálddahusnjuolggadusa 64 § mielde gielddaráđđehus ja lávdegottit 
dohkkehit bušehttii vuođđuduvvi geavahanplánaset. 
Geavahanplánas doaibmaorgána juohká boađussurggiid 
mearreruđa ja boahtoárvvoštallama boađusovttadagaide. 
Doaibmaorgána nanne maiddái boađusovttadagaid 
geavahanplánaid. 
 
Doaibmaorgána meroštallá diŋgonvuoigatvuođa rájáid bušeahta olis. 
Duhtošiid ja rehkegiid dohkkeha boađussuorggi dahje 
boađusovttadaga vástuolmmoš dahje doaibmaorgána sierra 
mearridan olmmoš. 
 
Čoahkkimis lea oaidninláhkai gielddaráđđehusa vuollásaš 
doaimmaid mearreruđajuohku gielddaráđđehusa bušeahta mielde.
  
 
Evttohus: 
 
Gielddaráđđehus nanne gielddaráđđehusa vuollásaš doaimmaid 
mearreruđajuogu sihke nammada mearreruđa čuovvuma 
vástuolbmuid sihke rehkegiid vuostáváldiid ja dohkkeheaddjiid. 
 
Mearrádus: 
 
Evttohus dohkkehuvvui 
 
Boddu dmu 12.20-13.30. Bottu maŋŋá ságadoalli gávnnahii, ahte 
buohkat ovdal bottu čoahkkimis mielde leamašan olbmot ledje báikki 
alde. 

  
 
Juohkin Nammaduvvon olbmot  

Gielddaráđđehus § 32 28.02.2022 
 

 

Loatnaváldinfápmudusa mieđiheapmi 
 
7/02.04.03/2017 
 
Gr 28.02.2022 § 32  

Gieldda ekonomalaš dili sihke váldostivrra 17.12.2021 dohkkehan 
investerenprográmma mieldásaš investeremiid vuhtiiváldimiin lea 
dárbu ráhkkanit loatnaváldimii, vai máksinnákca dorvvastuvvo. 
 
Evttohus: 
 
Gielddaráđđehus evttoha váldostivrii, ahte dat mieđiha 
gielddaráđđehussii 1 miljovnna euro loatnaváldinfápmudusa. 
 
Gielddaráđđehus fápmuda gielddahoavdda dikšut loatnaordnemiid, 
ee. gilvalahttima, sihke vuolláičállit dárbbašlaš loatnaáššegirjjiid gv. 
loana loktema várás. 
 
Mearrádus: 
 
Evttohus dohkkehuvvui 

  
 
Juohkin Váldostivra  

Gielddaráđđehus § 33 28.02.2022 
 

 

Suopmelaš lahtuid nammadeapmi suopmelaš-norgalaš rádječázádatkomišuvdnii 
doaibmabadjái 2022-2025 
 
199/00.04.00/2015 
 
Gr 28.02.2022 § 33  

Birasministeriija lea bivdán Lappi ELY-guovddáža sihke Ohcejoga ja 
Anára gielddaid evttohit suopmelaš-norgalaš 
rádječázádatkomišuvdnii badjái 2022-2025 golbma olbmo, geat 
dovdet bures rádjaguovllu diliid, ja sidjiide várreolbmuid. Evttohusain 
galgá váldit vuhtii dásseárvui guoski beliid ja sámiid ovddastusa. 
Evttohusaid bivdet dahkat 28.2.2022 rádjai.  
 
Lappi ELY-guovddáš evttoha suopmelaš-norgalaš 
rádječázádatkomišuvnna lahttun badjái 2022-2025 čuovvovaš 
olbmuid; 
- fásta lahttu hoavda Timo Jokelainen 
- várrelahttu ráđđádalli virgeolmmoš Outi Mähönen 
 
Evttohus: 
 
Gielddaráđđehus dahká evttohusa Ohcejoga gieldda ovddasteaddjis 
ja su várrelahtus rádječázádatkomišuvdnii. 
 
Mearrádus: 
 
Arto Pohjanrinne evttohii, ahte Sammol Lukkari nammaduvvo 
aitosaš lahttun rádječázádatkomišuvdnii. Evttohus dohkkehuvvui 
ovttajienalaččat. 
 
Aslak Holmberg evttohii, ahte Mika Aikio nammaduvvo várrelahttun 
rádječázádatkomišuvdnii. Evttohus dohkkehuvvui ovttajienalaččat. 

  
 
Juohkin Lappi Ely-guovddáš, birassuodjalanovttadat  
 Evttohuvvon olbmot  
 



Ohcejoga gielda Beavdegirji 3/2022 19 
 
Gielddaráđđehus § 34 28.02.2022 
 

 

Váldostivraálgga, Beanapárkka vuođđudeapmi Ohcejohkii 
 
68/00.01.02/2018 
 
Gr 28.02.2022 § 34  

Váldostivrra čoahkkimis 17.12.2021 áirras Anni Ahlakorpi luohpadii 
ságadoallái 12 áirasa vuolláičállin váldostivraálgaga, mii guoská 
beanapárkka vuođđudeami Ohcejohkii.  
 
Váldostivraálgga sáddejuvvui gielddaráđđehussii válmmaštallama 
vuollái. 
 
Evttohus: 
 
Váldostivraálgaga vuođul gielddaráđđehus sirdá ášši teknihkalaš 
lávdegotti válmmaštallama vuollái. 
 
Mearrádus: 
 
Evttohus dohkkehuvvui. 
 

Juohkin Teknihkalaš lávdegoddi 

Váldostivraálgga, Mohtorgielkáluodda Gáregasnjárga-Ohcejohka 
 
68/00.01.02/2018 
 
Gr 28.02.2022 § 35  

Váldostivrra čoahkkimis 15.11.2021 áirras Väinö Guttorm luohpadii 
ságadoallái 10 áirasa vuolláičállin váldostivraálgaga, mii guoská 
mohtorgielkáluotta huksema gaskii Gáregasnjárga-Ohcejohka. 
 
Váldostivraálgga sáddejuvvui gielddaráđđehussii válmmaštallama 
vuollái. 
 
Evttohus: 
 
Váldostivraálgaga vuođul gielddaráđđehus sirdá ášši 
eallinfápmolávdegotti válmmaštallama vuollái. 
 
Mearrádus: 
 
Evttohus dohkkehuvvui 
 

Juohkin Eallinfápmolávdegoddi 

Váldostivraálgga, Sámegiela giellalasi máksin Ohcejoga gieldda bargiide 
 
68/00.01.02/2018 
 
Gr 28.02.2022 § 36  

Gieldda váldostivrra čoahkkimis 23.8.2021 váldostivrra ságadoallái 
doaimmahuvvui 10 áirasa vuolláičállin váldostivraálgga, mii guoská 
sámegiela giellalasi máksima. 
 
Gieldda váldostivra lea čoahkkimisttis 14.1.2019 mearridan bajidit 
sámegiela máhtus máksinláhkai giellalasi nu, ahte sámegiela 
dutkosa čađahan olbmuide (njálmmálaš ja čálalaš máhttu) lassi lea 
150 €/mb ja daidda, geain lea njálmmálaš máhttu, 100 €/mb.  
 
Gielddahoavda lea ovttas stivrenjoavkkuin gieldda váldostivrra addin 
mearrádusa mielde gárvvistan heivehanrávvaga giellalasi máksima 
vuođustusain. Heivehanráva lea lassemateriálan. 
 
Váldostivraálgaga váldoášši lea, ahte sámegiela njálmmálaš máhttu 
lea dehálaš ja njálmmálaš giellamáhtu čehppodaga mearkkašumi 
galgá deattuhit eanet giellalasi máksima vuođustusain. 
 
Evttohus: 
 
Sámegiela giellalasi máksima vuođustusat ja heivehanráva 
rievdaduvvojit nu, ahte sámegiela giellalasi mearri njálmmálaš 
máhtus bajiduvvo 125 euroi mánotbajis. Bajádusa gollováikkuhus 
lea sullii 10 000 euro jagis. 
 
Mearrádus: 
 
Evttohus dohkkehuvvui. 

  
 
Juohkin Hálddahusgottit  

Váldostivraálgga, Hálddahusnjuolggadusa rahpan ja beaivádeapmi 
 
68/00.01.02/2018 
 
Gr 28.02.2022 § 37  

Váldostivrra čoahkkimis 24.6.2021 áirras Anni Ahlakorpi luohpadii 
ságadoallái 2 áirasa vuolláičállin váldostivraálgaga, mii guoská 
hálddahusnjuolggadusa rahpama ja beaivádeami.  
 
Váldostivraálgga sáddejuvvui gielddaráđđehussii válmmaštallama 
vuollái. 
 
Evttohus: 
 
Gielddaráđđehus gávnnaha, ahte gieldda hálddahusnjuolggadus 
beaiváduvvo vejolaš organisašuvdnanuppástusaid oasil dáidda 
guoski gieđahallama oktavuođas. Eará osiin gielddaráđđehus merke 
váldostivraálgaga diehtun. 
 
Mearrádus: 
 
Evttohus dohkkehuvvui. 
 

 
 



Ohcejoga gielda Beavdegirji 3/2022 23 
 
Gielddaráđđehus § 38 28.02.2022 
 

 

Jagi 2021 váldostivraálgagat 
 
68/00.01.02/2018 
 
Gr 28.02.2022 § 38  

Hálddahusnjuolggadusa 122 § mielde gielddaráđđehus galgá 
jahkásaččat njukčamánu loahpa rádjai ovdanbuktit váldostivrii 
logahallama áirasiid dahkan ja gielddaráđđehussii sáddejuvvon 
álgagiin, maid váldostivra ii ovddit jagi loahpa rádjai leat 
loahpalaččat gieđahallan. Seammás galgá almmuhit, mat 
doaibmabijut daid geažil leat álggahuvvon. Váldostivra sáhttá 
gávnnahit, mat álgagiin leat gieđahallon lohppii. 
 
Váldostivraálgagat leat jagis 2021 dahkkon 5 st: 
-Sámi dáiddamusea Ohcejohkii 6.5.2021, gielddaráđđehus 
15.6.2021 § 75 (sirdojuvvon čuvgehuslávdegotti válmmaštallama 
vuollái) 
-Hálddahusnjuolggadusa rahpan ja beaivádeapmi 24.6.2021, 
gielddaráđđehus 28.2.2022 § 37 (gieđahallan čoahkkimis) 
-Sámegiela giellalasi máksin gieldda bargiide 23.8.2021, 
gielddaráđđehus 28.2.2022 § 36 (gieđahallan čoahkkimis) 
-Mohtorgielkáluodda Gáregasnjárga-Ohcejohka 15.11.2021, 
gielddaráđđehus 28.2.2022 § 35 (sirdojuvvon eallinfápmolávdegotti 
válmmaštallama vuollái) 
-Beanapárkka vuođđudeapmi Ohcejohkii 17.12.2021, 
gielddaráđđehus 28.2.2022 § 34 (sirdojuvvon teknihkalaš lávdegotti 
válmmaštallama vuollái) 
 
Evttohus: 
 
Gielddaráđđehus ovdanbuktá váldostivrii logahallama 
váldostivraálgagiin. 
 
Mearrádus: 
 
Evttohus dohkkehuvvui. 
 
Boddu dmu 14.05-14.10. Bottu maŋŋá ságadoalli gávnnahii, ahte 
buohkat ovdal bottu čoahkkimis mielde leamašan ledje báikki alde. 

  
 
Juohkin Váldostivra  

Áitesavvona sajádatláva nuppástus, koartil 3 huksensajit 5 ja 6 
 
92/10.02.02/2018 
 
Teknlg 18.01.2022 § 16  

Áitesavvona sajádatláva koartil 3 huksensajiid 5 ja 6 lávvaevttohus 
biddjojuvvo oaidnimassii MRA 65 § ja MRA 27 §  mielde oasálaččaid 
ja eará gieldalaččaid oaivila dahjege cuigema ovdanbuktima várás. 
Lávvaevttohusas bivdojuvvojit maiddái eiseválddiid cealkámušat. 
Lassemateriálan oassálastin- ja árvvoštallanplána, lávvaevttohus, 
dan čilgehus ja gulahus. 
 
Evttohus: 
 
Teknihkalaš lávdegoddi evttoha gielddaráđđehussii, ahte 
Áitesavvona sajádatláva nuppástus, koartil 3 huksensajit 5 ja 6 
lávvaevttohus biddjojuvvo oaidnimassii oasálaččaid ja eará 
gieldalaččaid oaivila dahjege cuigema ovdanbuktima várás.  
 
Mearrádus: 
 
Evttohus dohkkehuvvui. 

  
 
Gr 28.02.2022 § 39  

 
Evttohus: 
 
Gielddaráđđehus bidjá lávvaevttohusa oaidninláhkai 30 beaivve 
áigodahkii. 
 
Lávvaevttohusa birra bivdojuvvojit cealkámušat eiseválddiin ja 
cuigemat oasálaččain. 
 
Mearrádus: 
 
Markku Porsanger ovdanbuvttii ášši gielddaráđđehusa lahtuide. 
 
Evttohus dohkkehuvvui. 

  
 
Juohkin Teknihkalaš doaibma  

Ohcejoga girkosiidda sajádatláva nuppástuhttin ja viiddideapmi 
 
1/10.02.03/2019 
 
Teknlg 11.05.2020 § 27  
 Ohcejoga gielda lea bidjan johtui Ohcejoga kirkosiidda sajádatláva 

ráhkadeami boares huksenláva vuođul. 
Láva ođasmahttima gáibádussan leamašan eanangeavahan- ja 
huksenlága nuppástus ja ođđa gáibádusat servodaga ovdáneapmái. 

  
Johtui boahtin: Teknihkalaš lávdegoddi 30.03.2012 § 38 

 
 Gieđahallan: Oassálastin- ja árvvoštallanplána (OAS) 
  Teknihkalaš lávdegoddi 30.03.2012 § 41 
  albmosis (gr) 12.04.–02.05.2012 
   Sajádatlávvahámus (Válmmaštallanmuttu gullan/  

 albmosis doallan) 
Gielddaráđđehus 11.2.2014 § 23 albmosis 19.2.2014 – 
20.3.2014 
 

Ohcejoga gieldda lávvabargojoavku lea gieđahallan lávvahápmosa 
19.3.2020 ja dohkkehan lávvahápmosa ráddjema ja ovdanbuktin-
vuogi sihke huksenvuoigatvuođa merkemii laktáseaddji hámi. Dál 
albmosii bidjan láhkai evttohusa sáhttá bidjat ođđasis albmosii, jos 
dakkár nuppástusat bohtet mat leat láva dáfus mearkkašeaddjit.  
 
Sajádatláva gielda dahke váldoáššis iežas eatnamiidda, muhto dálá 
vistemáddu ja boares huksenlávva leat priváhta eanaoamasteaddjiid 
buohta váldojuvvon dan viidodagas vuhtii go lea sáhttán dan 
easttekeahttá, ahte eanaoamasteaddjiid eahpedásseárvosaš 
gieđahallan ollašuvvá ja nubbi deaŧalaš ášši lea, ahte gielda ii 
geasage atte ánssášmeahttun árvobadjáneami sisttisdoalli 
čovdosiid. 
 
Sajádatláva nuppástusa váldodeaddočuoggát leat čielgasit 
ássanhuksen ja fitnodatdoaibmama vejolažžan dahkan gili 
guovddášeatnamiin. Seammaáigásaččat gieđahallama vuloš 
eanageavahan/ovddidanbuhtadusat vástidit priváhta 
eanaoamasteaddjiid dárbbuide ja fitnodatdoaimmaid ollašuhttimii nu 
viidát go oamasteaddji lea plánen. 
 
Evttohus: 
 
Ohcejoga gieldda teknihkalaš lávdegoddi dohkkeha evttohusa ja 
evttoha gielddaráđđehussii MRL 65 § ja MRA 27 § vuođul bidjat 

sajádatlávvaevttohusa albmosii 30 jándora áigái, man áigge 
teknihkalaš doaibma skáhppo cealkámušaid ja virggálaš gullamiid. 
 
Mearrádus: 
  
  

 Evttohus dohkkehuvvui.  
 
Gr 18.05.2020 § 43  

Kirkosiidda sajádatláva nuppástuhttin- ja viiddidanevttohus sihke 
lávvačilgehus leat lassimateriálan. 
 
Evttohus: 
 
Gielddaráđđehus bidjá sajádatlávvaevttohusa albmosii MRL 65 § ja 
MRA 27 § vuođul 30 jdr áigái, man áigge teknihkalaš doaibma 
skáhppo cealkámušaid ja virggálaš gullamiid. 
 
Mearrádus: 
 
Vd. giddodathoavda Markku Porsanger ovdanbuvttii ášši 
gielddaráđđehusa lahtuide. 
 
Evttohus dohkkehuvvui. 

  
 
Gr 26.04.2021 § 52 
  

Gielddaráđđehus ásahii Ohcejoga kirkosiidda sajádatlávva 
evttohusa albmosii 18.5.2020 (Gr 18.5.2020 §43). Lávvaevttohus lea 
leamaš albmosis 1.6.2020 – 30.6.2020. Fidnejuvvon máhcahagat 
leat gieđahallojuvvon lávvenbargojoavkkus 14.10.2020. 
Máhcahagaid vuođul lávvenkonsulta lea dahkan dárbbašlaš 
dievasmahttimiid Ohcejoga kirkosiidda sajádatlávvii.  
 
Heivehuvvon riekterávvagat: Eanangeavahan- ja huksenláhka 52§. 
 
Evttohus: 
 
Gielddaráđđehus mearrida evttohit Ohcejoga kirkosiidda sajádatláva 
nuppástusa ja viiddideami váldostivrra dohkkeheami várás. 
 
Mearrádus: 

Vd. giddodathoavda Markku Porsanger ovdanbuvttii ášši 
gielddaráđđehusa lahtuide. 

  
 Evttohus dohkkehuvvui. 
 
Váld 06.05.2021 § 5  

 
Materiála lea oaidnin láhkai čoahkkimis. 
 
Evttohus: 
 
Váldostivra dohkkeha Ohcejoga kirkosiidda sajádatláva nuppástusa 
ja viiddideami gielddaráđđehusa evttohusa mielde. 
 
Mearrádus: 
 
Vd. Giddodathoavda Markku Porsanger ovdanbuvttii ášši 
váldostivrra lahtuide. 
 
Veikko Porsanger evttohii, ahte sajádatlávva máhcahuvvo ođđasis 
válmmaštallamii nu, ahte lávvaevttohusas Gieddemielli parkerensaji 
ja lávvamerkemiin AL merkejuvvon eanasaji gaskii báhcci VL-
viidodat rievdaduvvo AL-viidodahkan. Väinö Guttorm, Aulis 
Nordberg, Sammol Lukkari ja Marjatta Kordelin guottihedje Veikko 
Porsangera evttohusa. 
 
Go čoahkkimis lei dahkkon gielddaráđđehusa evttohussii 
spiehkkaseaddji ja guottihuvvon evttohus, ságadoalli evttohii, ahte 
čađahuvvo nammačuorvunjienastus, mas JAA lei gielddaráđđehusa 
evttohus ja ii Veikko Porsangera guottihuvvon evttohus. 
Jienastanortnet dohkkehuvvui. Jienat addojedje oktiibuot 12 st, main 
JAA jiemat 4 st (Anni Ahlakorpi, Mika Aikio, Ilmari Tapiola, Uula 
Tapiola) ja ii jienat 8 st (Marjatta Kordelin, Sammol Lukkari, Ismo 
Manninen, Aulis Nordberg, Veikko Porsanger, Nils Eric Lukkari, 
Anne Parkkonen, Väinö Guttorm). Jienastanlogahallan čuovusin nr 
3. Jienasteami vuođul mearrádussan bođii Veikko Porsangera 
evttohus láva máhcaheamis ruovttoluotta válmmaštallamii. 
 

  
 
Teknlg 18.01.2022 § 6  

Dahkkojuvvo Gieddemielli sajádatlávvabargu sierra projeaktan. 
Ohcejoga girkosiidda sajádatlávvabarggu lea dahkan Tengbom Oy. 
Sis lea bivdojuvvon lassebargofálaldat Gieddemielli 

lávvaráhkadeamis. Lassebargofálaldaga haddeárvvoštallan lea 10 
380 €.  
 
Evttohus: 
 
Dohkkehuvvo Tengbom Oy lassebargofálaldat Gieddemielli 
viidodaga lávvaráhkadeamis, haddái 10 380 € álv 0%. 
 
Seammás teknihkalaš lávdegoddi dohkkeha girkosiidda sajádatláva 
nuppástusa ja viiddideami eará osiin ja evttoha dan ain 
gielddaráđđehussii ja váldostivrii dohkkeheami várás.   
 
Mearrádus: 
 
Evttohus dohkkehuvvui. Ovdal váldostivrra čoahkkima rievdaduvvo 
koartil 5 viessosadji 3 huksenvuoigatvuohtan RM 1500. 
 

  
Gr 28.02.2022 § 40  

 
Evttohus: 
 
Gielddaráđđehus dohkkeha ja evttoha ain váldostivrii dohkkeheami 
várás Ohcejoga girkosiidda sajádatláva nuppástuhttima ja 
viiddideami eará osiin earet Gieddemielli viidodagas, mii 
máinnašuvvo ovddabeale válmmaštallamis. Gávnnahuvvo ahte 
koartil 5 viessosadji 3 huksenvuoigatvuohtan rievdaduvvo RM 1500. 
 
Mearrádus: 
 
Markku Porsanger ovdanbuvttii ášši gielddaráđđehusa lahtuide. 
 
Aslak Holmberg evttohii, ahte ášši gieđahallan sirdojuvvo čuovvovaš 
čoahkkimii, vai gielddaráđđehusa lahtuide báhca áigi oahpásmuvvat 
áššái. Anni Ahlakorpi guottihii Aslak Holmberga evttohusa. 
 
Ságadoalli evttohii, ahte koartil 5 tonte 3 oasil heivehuvvo 
ovddidanbuhtadussii guoski váldostivrra mearrádusa. Marjatta 
Kordelin ja Arto Pohjanrinne guottiheigga ságadoalli evttohusa. 
 
Go čoahkkimis ledje dahkkon guokte sierra ja guottihuvvon 
evttohusa, ságadoalli evttohii, ahte ášši birra jienastuvvo nu, ahte 
JAA lea gielddaráđđehusa evttohus mii lea dievasmahtto ságadoalli 
lasihusain, ja EI lea Aslak Holmberga guottihuvvon evttohus. 
Jienastanortnet dohkkehuvvui. Jienat addojuvvojedje oktiibuot 6 st, 

main JAA jienat 3 st (Väinö Guttorm, Marjatta Kordelin, Arto 
Pohjanrinne) ja EI jienat 3 st (Laura Niittyvuopio-Valle, Aslak 
Holmberg, Anni Ahlakorpi). Jienasteami vuođul mearrádussan bođii 
gielddaráđđehusa evttohus mii dievasmahttui ságadoalli lasihusain. 
 
 

  
 
Juohkin Váldostivra  

Váidinvuloš oasseoppalašláva oassálas fápmuiboahtin MRL 201 § vuođul  
 
203/10.02.02/2011 
 
Gr 28.02.2022 § 41  

Gieldda váldostivra dohkkehii 20.5.2019 § 14 Deanu 
gáddeoasseoppalašlávaid Ohcejoga oasseguovllu 
oasseoppalašláva. 
 
Mearrádusas váidojuvvui hálddahusriektái. Hálddahusriekti gomihii 
mearrádusainis 21.10.2021 girkosiidda guvlui čujuhuvvon 
turismabálvalusaid guovllu (RM-3), muhto hilggui váidaga eará osiin. 
Turismabálvalusaid guovlu ja eará merkemat dan guovllus leat 
sihkkojuvvon eret girkosiidda oasseoppalašlávas hálddahusrievtti 
mearrádusa mielde. 
 
Hálddahusrievtti mearrádusas lea dahkkon váidinlohpeohcamuš 
alimus hálddahusriektái. Váidda guoská geahppa johtolaga 
geinnodaga girkosiiddas Áibmejoga guvlui. 
 
Gieldda váldostivrra mearrádus ii nappo leat lágafámolaš. 
MRL 201 § mielde eatnangottestivra sáhttá váidináiggi maŋŋá 
mearridit eanangoddeláva boahtit fápmui ovdal go dat lea ožžon 
lágafámu. Gielddaráđđehus sáhttá váidináiggi maŋŋá mearridit 
oppalaš- ja sajádatláva boahtit fápmui ovdal go dat lea ožžon 
lágafámu lávvaguovllu dan oasis, masa váidagiid dahje 
njulgenávžžuhusa ii sáhte geahččat čuohcat. Gielda berre addit 
mearrádusa almmá ájiheami diehtun váidiide ja 
nuppástusohcaneiseváldái sihke, jos mearrádus guoská 
njulgenávžžuhusa vuloš láva, ealáhus-, johtolat- ja birasguovddážii. 
Nuppástusohcaneiseváldi sáhttá gieldit mearrádusa ollašuhttima. 
(8.1.2016/28) 
 
Evttohus: 
 
Gielddaráđđehus mearrá eanangeavahan- ja huksenlága 201 § 
vuođul váldostivrra 20.5.2019 § 14 dohkkehan Deanu 
gáddeoasseoppalašlávaid Ohcejoga oasseguovllu 
oasseoppalašláva boahtit fápmui lávvaguovllu dan oasil, go 
mearrádusa vuloš lávas ii leat váidojuvvon. Gielddaráđđehusa 
mearrádus oppalašláva fápmuiboahtimis ii guoskka váidinvuloš 
geahppa johtolaga geinnodaga girkosiiddas Áibmejohkii, iige 
hálddahusrievtti gomihan turismabálvalusaid guovllu (RM-3). 
 
Gielddaráđđehusa mearrádusas dieđihuvvo Eanangeavahan- ja 
huksenlága 201 § mielde váidaga dahkkái, 
nuppástusohcaneiseváldái (alimus hálddahusriekti) sihke ealáhus-, 
johtolat- ja birasguovddážii. 
 
Mearrádus: 

Markku Porsanger ovdanbuvttii ášši gielddaráđđehusa lahtuide. 
 
Evttohus dohkkehuvvui. 

  
 
Juohkin Váidaga dahkki  
 Alimus hálddahusriekti  
 Lappi Ely-guovddáš  

Spiehkastanlohpeohcamuš/ Kulmala Marko 
 
Teknlg 18.01.2022 § 8  

Huksemii guoski spiehkastanmearrádus 
 
Ohcci  Kulmala Marko 
   
Huksensadji Ohcejohka, Njuorggán (890,402) 
  Eanasadji: Badjegieddi, RN:o 9:9, ma 
 
Huksenprojeakta Ohcci ohcá gieldda váldostivrra dohkkehan 
oppalašláva mieldásaš (AO) huksenvuoigatvuođa ássanviesu ja 
sávdnevistti huksemii.  
 
Viessosadji, mii gullá Njuorggáma oassái, Deanu 
gáddeoasseoppalašlávas lea boahtán čielga feaila, nappo duon 
eanasadjái  9:9 lea huksejuvvon ássandállu ja dan 
lávvamerkejupmin lea merkejuvvon MU, huksenvuoigatvuohta 
ollašuhtton dilis lea merkejuvvon eanasadjái 9:8, mii lea 
huksekeahttá. Eanaeaiggát hálida vuovdit eanasajis 9:9  s. 0,5 – 0,6 
há ássanviesu huksema várás nubbái. 
 
Ohcejoga huksenbearráigeahčču lea bivdán konsulterema Lappi ely-
guovddážis. 
Cealkámušastis Ely/Hannu Raasakka gávnnaha ná: 
" mearreviidodat lea oppalohkái MU-viidodagas, iige das leat 
huksenvuoigatvuohta. Nappo huksen gáibidivččii miehtemielalaš 
spiehkastanmearrádusa. Mo dasto eanaeaiggádiid meannudeapmi 
dan dáhpáhusas …?"  
Tegnbom Oy/Maarit Suomenkorpi iežas kommeanttas gávnnaha, 
ahte go vulgojuvvui ođđasit gieđahallat lávvamateriálaid Pöyry 
maŋŋá, de ledje áicamis máŋggat feaillat lávvamateriálas. 
 
Eanaeaiggádiid ovttaveardásaš meannudeapmi dán dáhpáhusas 
oaivvilda dan, ahte gielda ii sáhte ng. iežas feailan dáhpáhuvvan 
dillái darvánit eará láhkai, go jogo lávvanuppástusain dahje 
mieđihemiin miehtemielalaš spiehkastanlobi gv. projektii ja 
guođđimiin dálá ássanviesu MU viidodagas fuomášumi haga, 
nappo ovddeš láhkai ja dat, ahte lávvaráhkadeaddji lea merken 
eanasadjái 9:8 AO huksenvuoigatvuođa, de dan berre guođđit 
eanaeaiggádiid buorrin ng. eanaeaiggádis čuovokeahtes siva geažil, 
sihke dohkkehit nuppástusa álgosaš viidodaga mielde. 
  
Huksengielddus dahje –ráddjen 
 
Eanangeavahan- ja huksenlága 71 § mom 1 mielde, meara dahje 
čázádaga gáddeviidodahkii gullevaš gáddeavádahkii ii oaččo hukset 
viesu almmá sajádatláva dahje dakkár riekteváikkuheaddji 

oppalašláva, mas lea erenomážit mearriduvvon oppalašláva dahje 
dan oasi geavaheamis huksenlobi mieđiheami vuođđun.  
 
Cealkámušat ja gullamat: 
Ohcejoga teknihkalaš lávdegoddi 18.1.2022, §  
 
Ránnját:    
Gullojuvvon ohcci ja gieldda doaimmas 
 
Ášši ovdanbuktin  
Huksensadji lea čujuhusas: Alakönkääntie 85 
 
Guovlu gullá gieldda váldostivrra dohkkehan Deanu 
gáddeoasseoppalašlávaid Njuorggáma oassái, mas lea lágafápmu.  
 
Vuođustussan dat, ahte láva ollašuhttin ja eanaeaiggádiid 
ovttaveardásaš meannudeapmi ii riskerejuvvo.  
 
Eanangeavahan- ja huksenlága 171 § mielde gielda sáhttá 
erenomáš siva geažil ohcamuša vuođul mieđihit spiehkasteami dán 
lágas mearriduvvon dahje dan vuođul addojuvvon, huksemii dahje 
eará doaibmabiju guoski njuolggadusas, mearrádusas, gildosis 
dahje eará ráddjehusas. 
 
Spiehkasteami ii liikkáge oaččo mieđihit, jos dat: 
 
1) dagaha hehttehusa lávvii, láva ollašuhttimii dahje eatnamiid 
geavaheami eará ordnemii; 
 
2) váttásmahttá luonddusuodjaleami ulbmiliidda beassama;  
 
3) váttásmahttá huksejuvvon birrasa suodjaleapmái guoski 
ulbmiliidda beassama; dahje 
 
4) doalvu váikkuhusaid beales mearkkašahtti huksemii dahje muđuid 
dagaha mearkkašahtti vahátlaš biras- dahje eará váikkuhusaid. 
 
Ovdalis 2 momeantta 4 čuoggás oaivvilduvvon váikkuhusaid beales 
mearkkašahtti huksemin ii adnojuvvo bieggafápmorusttega huksen 
sajádatlávas industriija- dahje hámmanguovlun čujuhuvvon jo 
huksejuvvon guvlui.  
 
Spiehkasteami ii sáhte mieđihit oainnusbargolohpái guoski 
njuolggadusain iige 137 §:s ásahuvvon huksenlobi sierra 
gáibádusain plánendárboguovllus. 
 
Mearrádusa gieđahallan Teknihkalaš lávdegoddi 
 
Huksendárkkisteaddji mearrádusevttohus: 

Ohcejoga teknihkalaš lávdegoddi evttoha gielddaráđđehussii 
mieđihit sierralobi. 
 
Dálloguovdasaš gáddehivvodaga geahčadeapmi sihke 
eanaoamasteaddjiid ovttaveardásaš gieđahallan leat áššit, mat 
váikkuhit mearrádussii.  
 
Go váldojuvvo vuhtii gažaldatvuloš dálu ja vuođđodálu gátti mearri ja 
das dáhpáhuvvan huksen, de áigumuša ollašuhttin ovdalis 
máinnašuvvon eavttuiguin ii dagat hehttehusa lávvii dahje guovlluid 
geavaheami eará ordnemii dahje váttásmahte 
luonddusuodjaleapmái iige huksejuvvon birrasa suodjaleapmái 
guoski ulbmiliidda beassama. 
 
Áigumuš ii maiddái doalvvo váikkuhusaid beales mearkkašahtti 
huksemii iige muđuige dagat mearkkašahtti vahátlaš biras- dahje 
eará váikkuhusaid.  
 
Teknihkalaš lávdegotti mearrádus:  
 
Huksendárkkisteaddji mearrádusevttohus dohkkehuvvui. 
 
Fámus orrun ja joatkkadoaibmabijut 
 
Mearrádus 171 §:s oaivvilduvvon spiehkastanáššis addojuvvo 
albmosii bidjama maŋŋá. 
 
MRL 174 § mielde mearrádusa galgá doaimmahit ohccái. Mearrádus 
dahje dan kopiija doaimmahuvvo dan lassin ásahusain 
mearriduvvon virgeoapmahaččaide ja daidda, geat leat dahkan 
muittuhusa áššis, sihke daidda, geat leat dan sierra bivdán. 
 
Dasa lassin gielda galgá doaimmahit sierramearrádusa diehtun 
guovllu ELY-guovddážii dalán mearrádusa addima maŋŋá.  
 
Dát sierramearrádus lea fámus guokte (2) jagi mearrádusa 
addinbeaivvis lohkamiin. Ovdal huksendoaimmaid álggaheami galgá 
ásahuvvon ortnegis ohcat huksenlobi ja oažžut duođaštusa 
sierramearrádusa lágafámolašvuođas.  
 
Lágafámolašvuođaduođaštusa, mii merkejuvvo sierramearrádussii, 
oažžu 30 beaivvi geažes mearrádusa addimis Davvi-Suoma 
hálddahusrievtti registrerenkantuvrras, gosa mearrádusa galgá dan 
várás doaimmahit. 
 
Heivehuvvon riekterávvagat  
 
Eanangeavahan- ja huksenláhka 171§, 172§, 174§ 

Eanangeavahan- ja huksenásahus 87 § 
 
NUPPÁSTUSOHCAN   
 
Dán mearrádussii oažžu ohcat nuppástusa váidimiin Davvi-Suoma 
hálddahusriektái. 
 
  

 
Gr 28.02.2022 § 42  

 
Evttohus: 
 
Gielddaráđđehus mieđiha ohccái spiehkastanlobi teknihkalaš 
lávdegotti gárvvistan válmmaštallama ja evttohusa mielde. 
 
Mearrádus: 
 
Markku Porsanger ovdanbuvttii ášši gielddaráđđehusa lahtuide. 
 
Aslak Holmberg evttohii, ahte spiehkastanlohpi ii mieđihuvvo. Anni 
Ahlakorpi guottihii Aslak Holmberga evttohusa. 
 
Go čoahkkimis lei dahkkon guottihuvvon evttohus mii spiehkkasii 
gielddaráđđehusa evttohusas, ságadoalli evttohii, ahte ášši birra 
jienastuvvo nu, ahte JAA lea gielddaráđđehusa evttohus, ja EI lea 
Aslak Holmberga guottihuvvon evttohus. Jienastanortnet 
dohkkehuvvui. Jienat addojedje oktiibuot 6 st, main JAA jienat 4 st 
(Väinö Guttorm, Marjatta Kordelin, Arto Pohjanrinne, Laura 
Niittyvuopio-Valle) ja EI jienat 2 st (Aslak Holmberg, Anni Ahlakorpi). 
Jienasteami vuođul mearrádussan bođii gielddaráđđehusa evttohus. 
 
Aslak Holmberg ja Anni Ahlakorpi guđiiga sierraoaivila mearrádusas 
(čuovusin). 

  
 
Juohkin Spiehkastanlobi ohcci  
 Teknihkalaš doaibma  

Viessosaji oastinfálaldat/láigohanohcamuš, Hotelli Utsjoki 
 
77/10.00.02/2018 
 
Gr 28.02.2022 § 43  

Antti Peltoniemi lea dahkan gildii oastinfálaldaga/ láigohanohcamuša 
viessosajis nr 890-401-12-19. Viessosadji lea Ohcejoga girkosiidda 
sajádatlávvaguovllus koartilis 2 RM, viessosadji nr 1. Viessosaji 
viidodat lea 7255 m2. Oastinfálaldat lea oaidninláhkai čoahkkimis. 
 
Váldostivra lea čoahkkimisttis 21.3.2018 § 7 dohkkehan eatnama 
vuovdima ja láigoheami prinsihpaid. Sajádatlávvejuvvon guovllus 
viessosaji, mii ii leat industriija- iige ássanviessosadji, 
njealjehashaddi lea 40 e/huksenvuoigatvuođa geardenjealjehas. 
Gažaldatvuloš viessosaji huksenvuoigatvuohta lea 500 k-m2. 
 
Evttohus: 
 
Gielddaráđđehus mearrida vuovdit oastinfálaldaga mieldásaš 
viidodaga Antti Peltoniemii váldostivrra dohkkehan távsttain, 
vuovdinhaddi 20.000 euro. 
 
Čoahkkimis addon dievasmahtti evttohus: 
 
Gielddaráđđehus mearrida vuovdit oastinfálaldaga mieldásaš 
viidodaga Antti Peltoniemii váldostivrra dohkkehan távsttain, 
vuovdinhaddi 20.000 euro. Gielddaráđđehus fápmuda 
gielddahoavdda gárvvistit ja vuolláičállit gávpegirjji. 
 
Mearrádus: 
 
Čoahkkimis addon dievasmahtton evttohus dohkkehuvvui. 
 
Boddu dmu 15.25-15.35. Bottu maŋŋá ságadoalli gávnnahii, ahte 
buohkat ovdat bottu čoahkkimis mielde leamašan ledje báikki alde. 

  
 
Juohkin Oastinfálaldaga dahkki  
 Teknihkalaš doaibma  

Ruhtadili birra oanehaččat 
 
Gr 28.02.2022 § 44  

Gullat ruhtadili birra oanehaččat. 
 
Evttohus: 
 
Merkejuvvo diehtun. 
 
Mearrádus: 
 
Merkejuvvui diehtun. 

Doaibmaorgánaid mearrádusat 
 
Gr 28.02.2022 § 45  

Lávdegottiid beavdegirjjiid berre doaimmahit gielddahovdii njealje 
beaivve siste beavdegirjji dárkkisteamis. Gielddaráđđehusas lea 
váldinvuoigatvuohta lávdegottiid, iežas juhkosa sihke vuollásaš 
stivrra ja virgeolbmo mearrádusaide. Váldinmearrádusa sáhttá 
dahkat gielddaráđđehus dahje dan ságadoalli, gielddahoavda dahje 
stivrennjuolggadusas mearriduvvon virgeolmmoš. 
Váldinvuoigatvuođa galgá geavahit maŋimuštá njulgengáibádusáiggi 
siste. Geavadis gielddahoavda manná lávdegottiid mearrádusaid 
čađa. Go gielddaráđđehus váldá beali váldinvuoigatvuođa 
geavaheapmái, merkejuvvojit dasa doaimmahuvvon beavdegirjjit 
diehtun ja seammás mearriduvvo, ahte váldinvuoigatvuohta ii 
geavahuvvo beavdegirjjiid sisdollui gullevaš áššiin. Beavdegirjjiid 
kopiijat eai laktojuvvo gielddaráđđehusa beavdegirjái, muhto dat 
galget leat lahtuid geavaheamis gielddaráđđehusa čoahkkimiin. 
 
Čuovvovaš doaibmaorgánaid beavdegirjjit leat oaidnimis 
čoahkkinbáikkis:  
Teknihkalaš lávdegoddi 18.1.2022, Vuođđodorvolávdegoddi 
19.1.2022, Čuvgehuslávdegoddi 2.2.2022, Čuvgehuslávdegoddi 
14.2.2022 ja Eallinfápmolávdegoddi 17.2.2022. 
 
Evttohus: 
 
Gielddaráđđehus merke diehtun doaibmaorgánaid dahkan 
mearrádusaid ja gávnnaha, ahte GieldaL 51 § mieldásaš 
váldinvuoigatvuohta ii leat geavahuvvon. 
 
Mearrádus: 
 
Evttohus dohkkehuvvui. 

Áššit diehtun  
 
Gr 28.02.2022 § 46  

Evttohus: 
 
Gielddaráđđehus merke boahtán diehtun čuovvovaš áššebáhpáriid: 

 
Anára gielda - Gielddaráđđehusa 15.11.2021 § 283 beavdegirjji válddus 

Lapinpolku-geinnodaga projeaktaohcamuša guođđin Lappi lihttui 
 
Kela - Toimeentuloturvainfo 
 - Riegádanlohku lassánii Suomas - Kela almmustahtii ovdaláigge 

jagi 2022 etniidpáhka 
 
Kilpailu- ja kuluttajavirasto 
 - Mearrádus; Háhkamiid bearráigeahčču, Ohcejoga gieldda 

huksenbargguid bearráigeahččobálvalusaid háhkan 
 
Alimus hálddahusriekti - Mearrádus, Manahuvvon mearreáiggi máhcaheami guoski 

ohcamuš almmolaš háhkamii guoski áššis 
 - Mearrádus, Almmolaš háhkamii guoski váidinlohpeohcamuš 
 
Kuntaliitto  Jagi 2021 oktasašreivelogahallan 
 - Kuntaliitto áirrasgotti čoahkku doaibmabadjái 2022-2025 
 - Musihka ovdanbuktinbuhtadusat Gramexii jagis 2022 
 
Kuntatyönantajat - Oppalaš fápmudus soahpat báikkálaččat logahatoahpahusa 

tutoroahpaheaddji barggu buhttemis 
 - Jagi 2021 oktasašreivelogahallan 
 
Lappi ELY-guovddáš - Diehtun boahtán Ohcejoga gielddaráđđehusa dahkan 

spiehkastatmearrádus 21.10.21/174 (8.11.2021), perustettava yhtiö 
c/o Koskenniemi Mika 

 - Luonddusuodjalanlága 49 § 3 ja 4 momeantta mieldásaš 
spiehkastatlohpi, mii guoská ráfáidahtton loddešlájaid heađušteami, 
ráfáidahtton loddešlájaid oasi dahje loddešlájas ráhkaduvvon 
buktaga hálddusdoallama ja fievrrideami sihke 45 § mieldásaš lohpi 
ráfáidahtton loddešlájain ráhkaduvvon buktaga olggosdoalvumii 

 - Luonddusuodjalanlága 49 § 3 momeantta mieldásaš 
spiehkastatlohpi, mii guoská ráfáidahtton loddešlája heađušteami 

 
Lappi buresveadjinguovlu  
 - Buresveadjinguovllu beavdegirjeválddus 25.11.2021 § 162 

Ávžžuhusat Lappi buresveadjinguovllu gielddaide ja 
gieldaovttastumiide; gusket sosiála- ja dearvvasvuođafuolahusa 
diehto- ja ICT-vuogádagaid beaivádemiid 

 
Lappi lihttu - Stivra 12.11.2021 beavdegirji 
 - Gádjunlávdegoddi 14.12.2021 beavdegirji 

Mánáidáittardeaddji - Mánáidáittardeaddji evttoha nuppástusaid vuođđoláhkii, 
mánáidsuodjalussii ja skuvlenresurssaide 

 
Meahcceráđđehus - Dutkanlohpi čájánasváldimii ja johtimii suodjalanguovlluin, mat leat 

meahcceráđđehusa hálddus, ja suodjaleapmái várrejuvvon guovlluin 
oppa riikkas 

 
Oahpahusráđđehus - Oahpahus- ja kulturministeriija mearrádus jagi 2022 ovda- ja 

vuođđooahpahusa ovttadathattiin, iđit- ja veaigebeaidoaimma 
ovttadathattiin, oahpahus- ja kulturdoibmii mieđihanláhkai 
stáhtaossodagat 

 - Oahpahus- ja kulturministeriija mearrádus jagis 2021 gielddaide 
oahpahus- ja kulturdoibmii mieđihanláhkai stáhtaossodagas 

 
Davvi-Lappi guovlooktasašbarggu gieldaovttastupmi 
 - Ovttastumi čoahkkima 14.12.2021 beavdegirji 
 - Ovttastumi čoahkkima 20.1.2022 beavdegirji 
 
Soađegili gielda - Birasjuhkosa 15.12.2021 beavdegirji 
 
Sosiála- ja dearvvasvuođaministeriija 
 - Stáhtadoarjaga mieđiheapmi sosiála- ja dearvvasvuođafuolahusa 

sihke gádjundoaimma ođasmahttimii laktáseaddji ICT-nuppástussii 
 - Stáhtadoarjja almmolaš sosiála- ja dearvvasvuođafuolahussii 

covid-19-epidemiijas jagis 2021 šaddi goluide 
 - Mearrádus stáhtadoarjaga máksimis 
 
Bargo- ja ealáhusministeriija 
 - Mávssihanmearrádus guovlluid bistevaš ovdánumi ja eallinfámu 

doarjun (AKKE) mearreruđas Ohcejoga ráhkaduslaš nuppástusdili 
dikšumii  

 - Guovlluid bistevaš ovdánumi ja eallinfámu doarjun (AKKE) 
mearreruđa juohkin Jämsä fáhkkes ráhkadusnuppástusdillái ja 
Ohcejoga ráhkaduslaš nuppástusdili dikšumii 

 
Olgoministeriija - ON; Riikkavulošvuoigatvuođaid ja politihkalaš mearrádusaide 

guoski riikkaidgaskasaš konvenšuvdna (ICCPR); Suoma 7. 
mearreáiggeraporta; komitea loahpalaš árvalusat 
 
Mearrádus: 
 
Merkejuvvui diehtun. 

Kredihttakoartta háhkan  
 
20/02.07.01/2022 
 
Gr 28.02.2022 § 47 

Máŋggain gieldda smávvaskáhppomiin áidna vuohki skáhppot 
buktaga lea diŋgot dan neahttabuvddas, gos sáhttá máksit dušše 
kredihttakoarttain. Kredihttakoarta lea ovdal diŋgojuvvon 
gielddahoavda Vuokko Tieva-Niittyvuopioi, ovddidan- ja 
ealáhushoavda Eeva-Maarit Aikioi, čuvgehushoavda-rektor Virpi 
Veskoniemii ja vuođđodorvohoavda Nanna Miettusii. 
 
Evttohus: 
 
Gielddaráđđehus mearrida, ahte gielddahoavda Taina Pieskii 
háhkkojuvvo gieldda kredihttakoarta. Kredihttakoartta mánnosaš 
kredihttarádjin nannejuvvo 5 000 euro.  
 
Mearrádus: 
 
Evttohus dohkkehuvvui. 

Ohcejoga sajádatláva nuppástus koartilis 1 dohkkehanláhkai 
 
1/10.02.03/2019 
 
Gr 05.11.2020 § 118 
 

Ohcejoga gieldda oamastan Kiinteistö Oy Ringinvatro lea vuovdán 
oasi Ohcejoga sajádatláva koartilis 1 sihke dasa laktáseaddji 
lagašastoáiggedoaimmaid guovllu (VL). Oasti ovdanbuktá 
gielddaráđđehussii koartila 1 ja dasa laktáseaddji 
lagašastoáiggedoaimmaid guvlui sajádatláva nuppástusa. 
Nuppástusa ulbmilin lea lávvet guvlui mátkebálvalusaid guovllu 
doarjut mátkeealáhusa ovdánahttima Ohcejogas. Ohcci čatnasa 
vástidit láva nuppástusa goluin. 
 
Lávvabarggu bargá Seitap Oy / Tapani Honkanen, guhte lea bargan 
lávvabarggus EHL 63 §:a mielde oassálastin- ja árvvoštallanplána.  
 
Mielddusin oassálastin- ja árvvoštallanplána ja gulahus evttohusa 
oaidninláhkai bidjamis. 
 
Evttohus:   
 
Gielddaráđđehus mearrida Ohcejoga sajádatláva koartil 1 ja oassái 
dasa rádjašuvvi lagašastoáiggedoaimmaid guvlui sajádatláva 
nuppástuhttima dahkama.  
 
Gielddaráđđehus mearrida dahkat gulahusa sajádatláva nuppástusa 
ráhkadeami álgui bidjamis.  
 
Gielddaráđđehus mearrida fápmudit huksendárkkisteaddji 
vuolláičállit lávvensoahpamuša guovllu lávvemis. 
 
Mearrádus: 
 
Vd. giddodathoavda Markku Porsanger ovdanbuvttii ášši 
gielddaráđđehusa lahtuide. 
 
Evttohus dohkkehuvvui. 
 
 

Gr 26.04.2021 § 51 
  

Seitap Oy / Tapani Honkanen lea válmmaštallan Ohcejoga 
sajádatláva koartil 1 sajádatláva nuppástusa lávvahápmosa ja 
lávvahápmosa čilgehusa. 

Heivehuvvon riekterávvagat: 
 
Eanangeavahan- ja huksenláhka 62§, Eanangeavahan- ja 
huksenláhkaásahus 30 §.  
  
Evttohus:  
 
Gielddaráđđehus mearrida gulahit Ohcejoga sajádatláva koartil 1 
sajádatlávvahápmosa oaidninláhkai oasálaččaid ja eará gieldda 
ássiid oaiviliid gullama várás. 
 
Mearrádus: 
 
Vd. giddodathoavda Markku Porsanger ovdanbuvttii ášši 
gielddaráđđehusa lahtuide. 
 
Evttohus dohkkehuvvui. 

 
Gr 20.09.2021 § 151 
  

Ohcejoga Gielddaráđđehus mearridii 05.11.2020 § 118 bidjat Seitap 
Oy / Tapani Honkasa válmmaštallan Ohcejoga sajádatláva koartil 1 
sajádatláva nuppástusa lávvahápmosa EHÁ 30 §:a mielde 
oaidninláhkai oasálaččaid ja eará gieldda ássiid oaiviliid gullama 
várás.  
 
Lávvahápmosa birra eai boahtán oaivilat.  
Heivehuvvon riekterávvagat: Eanangeavahan- ja huksenláhka 62§, 
Eanangeavahan- ja huksenláhkaásahus 30 §.  
 
Evttohus: 
 
Gielddaráđđehus mearrida bidjat Ohcejoga sajádatláva koartil 1 
sajádatlávvaevttohusa EHL 65 § ja EHÁ 27 § mielde almmolaččat 
oaidnin láhkai 30 beaivái ja mearrida bivdit lávvaevttohusas 
cealkámušaid EHÁ 28 §:a mielde. 
 
Lávvaevttohus ja dan čilgehus mielddusin. 
 
Mearrádus: 
 
Evttohus dohkkehuvvui. 

  
 
Gr 28.02.2022 § 48  

Ohcejoga sajádatlávva koartil 1 sajádatlávvaevttohus leamašan 
almmolaččat oaidninláhkai EHL 65 § ja EHÁ 27 § mielde 6.10. – 
4.11.2021 ásahuvvon 30 beavvi. Sajádatláva nuppástusevttohusas 
guđđojuvvui okta muittuhus dan áigge go dat lei oaidnin láhkai. 
 
Lávvaevttohusas bivdojuvvojedje cealkámušat EHÁ 28 §:a mielde. 
Cealkámuša adde Lappi EJB-guovddáš ja Lappi lihttu. 
 
Láva ráhkadeaddji vástádus cealkámušaide mielddusin. 
 
Evttohus:  
 
Ohcejoga gielddaráđđehus mearrida dohkkehit 6.10. – 4.11.2021 
almmolaččat oaidninláhkai leamašan lávvaevttohussii teknihkalaš 
divodussan Lappi EBJ-guovddáža cealkámušastis evttohan 
dievasmahttima mearkkaid čilgehussii (geaidnolavtta mearka).  
 
Koartil 1 sajádatláva nuppástuhttimii laktáseaddjin dohkkehuvvo 
1.6.–30.6.2020 almmolaččat oaidninláhkai leamašan Girkosiidda 
sajádatláva nuppástus ja viiddideapmi koartil 1 ja Deanu sihke 
Ohcejoga gaskasaš guovllus leahkki Utsojokisuuntie gáhtat, sátku 
(LV) ja lagašastoáiggedoaimmaid guovllut (VL). 
 
Gielddaráđđehus evttoha ovddabealde máinnašuvvon 
dievasmahttimiin divvojuvvon Ohcejoga sajádatláva koartil 1 ja dan 
birastahtti guovlluid sajádatláva nuppástusaid dohkkehanláhkai 
váldostivrii.  
 
Heivehuvvon riekterávvagat: Eanangeavahan- ja huksenláhka 52 §. 
 
Divvojuvvon sajádatláva nuppástusevttohus ja dan čilgehus 
mielddusin.  
 
Mearrádus: 
 
Markku Porsanger ovdanbuvttii ášši gielddaráđđehusa lahtuide. 

  
 Evttohus dohkkehuvvui. 
 
 
Mildosat Čuovus 4 Sajádatláva nuppástus koartil 1 kárta 
 Čuovus 5 UtsjokiK1MRA27ja28VASTINE 
 

Váldostivra 

 

Juohkin 

Gieldalašálgga Deanu árbevirolaš luossabivdokulturguovddáža vuođđudeapmin. 
 
35/09.02/2020 
 
Gr 28.02.2022 § 49  

 
Anssi Eloranta ja Veikko Guttorm leaba dahkan evttohusa, ahte 
Ohcejoga gielda álgá dárbbašlaš doaibmabidjui Deanu árbevirolaš 
luossabivdokulturguovddáža vuođđudeapmin Ohcejohkii ja girje min 
álgaga deattuhansuorgin ođđa gieldastrategiijai.  
  
Álgaga ákkat ja teaksta: 
 
Deatnu lea Atlántta luosa ja dan bivddu stuorámus ja čábbáseamos 
ovdamearkajohka. Deanu luossabivdu vásiha goittotge dál 
historjjálaččat stuorra nuppástusaid. Luosa lassin buolvvas bulvii 
sirdásan árbediehtu lea maid áitojuvvon. 
 
Suomas ii gávdno dál oktage luossabivdokultuvrii čikŋon 
spesiálamusea dahje čájáhus dego Ruoŧa Laxens Hus dahje Norgga 
Namsen Salmon Aquarium. Sámemusea Siidii Anárii lea 
vurkejuvvon smávva oassi luossabivdogálvvuin maiddái 
Deanuleagis.  
 
Ohcejoga gieldda idjadan- ja restoráŋŋainfra lea čielgasit viidumin. 
Koronaepidemiija geažil maiddái earát go luossabivdit gávdne 
Ohcejoga. Danin dábálaš mátkkošteaddjái galggašiige johtilit 
ráhkadit dakkár luondomátkkoštan- ja kulturoaidnámušaid, mat 
nuppe dáfus bissehit mátkkálačča ja nuppe dáfus duvdet guovllu 
kulturárbevieru seailuma Okta lunddolamos Ohcejoga gieldagovvii 
heivvolaš oaidnámušain livččii Deanu luossabivdui vuođđuduvvi 
árbevierroguovddáš.   
 
Munno álgaga jurdda ii leat ođas, muhto mannu sivas dan 
ovdánahttimii eai leat biddjon návccat ášši eaktudan vuogi mielde. 
Moai háliidetne, ahte Ohcejoga gielda čatnasa álggaulbmilii ja váldá 
dehálaš vuosttas lávkki ášši ovdáneami hárrái. Dát lea 
vealtameahttun, vai fidnu sáhtášii ovdánit bures ja oažžut 
dárbbašuvvon ruhtadeami. Deanu luossabivdoárbevierroguovddáš ii 
suige gilval Siiddain, muhto livččii dan spesiálačájáhus, man Siida 
koordinerešii ja jođihivččii, muhto mii fysalaččat livččii Ohcejogas. 
 
Álgaga dáfus fuomášan veara lea maiddái johkaleagi ássiid dáhttu. 
Deanu stággobivddu gieđahalli historjágirjji jearahallamiid 
oktavuođas nanusmuvai oaidnu das, ahte gildii háliiduvvo Deanu 
iežas luossabivdoárbevieru guovddáš. Ohcejogas gávdnojit ollu 
maiddái fáddái laktáseaddji, museasuorggi dáfus mávssolaš gálvvut 
govvamateriálat. Jearahallamiin bođii ovdan jurdda, ahte materiálaid 
oamasteaddjit leat gárvásat addit luossabivdoriggodagaidis 
Ohcejoga čájáhusguovddážii, muhto eai eará sadjái. Máŋggat 

jearahallojuvvon olbmuin háliidivčče maiddái ahte Siidda Deatnu-
gálvvut máhcahuvvojit “ruoktot”.  
 
Álggamuttus ii leat viissis menddo dárkilit linnjet Deanu 
luossabivdoárbevierroguovddáža hámi, dan dárkilis meroštallan 
gullá gieldda čatnasumi maŋŋásaš doaimmaide. Dušše gálvvuide 
vuođđuduvvi museas ii sihkkarit leat sáhka, muhto dárbbašuvvo 
doaibmanbiras, mii atná ođđa museateknihkaid ja molsašuvvi 
čájáhusaid. Museasuorggi dáfus mearkkašahtti gálvvuid bidjan 
lohkui ja govven heivejit lunddolaččat Siidda ja/dahje Suomen 
Kalastusmuseoyhdistys -searvvi doaibmagovvii. Buoremus 
geavadiid gánneha čoaggit seammalágan museain ja guovddážiin, 
mat doibmet máilmmis, ja dievasmahttit daid deatnulaš vugiiguin. 
 
Ođđa luossabivdoárbevieru guovddáža lihkostuvvama 
vuođđoeaktun lea fuolalaš plánen, oktavuođaid čatnan sihke viiddis 
ja dihtomielalaš oktasašbargu eará museain, main leat 
guolástančoakkáldagat, ja dieđamáilmmiin. Gielda dárbbaša 
fidnoguoibmin ovdamearkan Suoma Sámiid álbmotmusea Siidda, 
Meahcceráđđehusa, Luke, EBJ sihke dieđusge sin, geat ieža ellet ja 
leat eallán luossabivdokultuvrras. 
  
Evttohus: 
 
Gielddaráđđehusa mielas fidnu lea dehálaš ja dan galgá ovddidit. 
Gielddaráđđehus sirdá ášši válmmaštallama 
eallinfápmolávdegoddái.   
 
Mearrádus: 
 
Evttohus dohkkehuvvui. 

  
 
Juohkin Eallinfápmolávdegoddi  

Eará ságastallanáššit 
 
Kh 28.02.2022 § 50 
  Mearrádus: 

 

 - Birasministeriija cealkámušbivdda Suoma oassálastimis Norgga 
birasváikkuhusaid árvvoštallanmeannudeapmái, ee. Nuvvosa 
bartaguovlluid viiddideapmi 
 
Gielddaráđđehus fápmudii gielddahoavdda válmmaštallan 
cealkámuša Birasministeriijai. Gielddahoavda sáhttá geavahit 
veahkkin eará jođihanjoavkku lahtuid. Cealkámuš doaimmahuvvo 
gielddaráđđehusa lahtuide ovdal cealkima.  
 
- Anár-Suoločielgi turismma stivrralahtu nammadeapmi 
 
Gielddaráđđehus mearridii, ahte gielddahoavda nammaduvvo Anár-
Suoločielgi turismma stivrra lahttun. 
 
 

Juohkin Gielddahoavda 

Nuppástusohcangildosat 

Gildosiid 
vuođđu 

Čuovvovaš mearrádusain ii gieldalága 136 § mielde oaččo dahkat vuigengáibádusa iige 
gieldaváidaga, dasgo mearrádus guoská dušše válmmaštallama dahje ollašuhttima: 

 Paragráfat 
 21, 22, 23, 24, 26, 30, 32, 34, 35, 37, 38, 39, 40, 44, 45, 46, 48, 49, 50 
  
  

 Dasgo mearrádusas sáhttá dahkat gieldalága 137 § 1 mom. mielde čálalaš vuigengáibádusa, de  
čuovvovaš mearrádusaide ii oaččo ohcat nuppástusa váidimiin: 

 Paragráfat 
 25, 27, 28, 29, 31, 33, 36, 43, 47 
  
  

 Hálddahuslágageavahanlága (HallintolainkäyttöL) 5 § / eará láhkaásahusa mielde čuovvovaš 
mearrádusaide ii oaččo ohcat nuppástusa váidimiin. 

 Paragráfat ja váidingildosiid vuđđosat 
  

Vuigengáibádusrávvagat 

Vuigen-
gáibádus-
virge- 

Čuovvovaš mearrádusaide duhtameahttun olmmoš sáhttá dahkat čálalaš vuigengáibádusa. 
Virgeoapmahaš, geasa vuigengáibádus dahkkojuvvo, čujuhus ja poastačujuhus: 

oapmahaš 
ja –áigi 

Ohcejoga gielddaráđđehus 
PL 41 
99981 Ohcejohka 
 

 Paragráfat 
 25, 27, 28, 29, 31, 33, 36, 43, 47 
  
  
 Vuigengáibádusa galgá dahkat 14 beaivve siste mearrádusa diehtunoažžumis. Vuigengáibádusáiggi 

rehkenasttedettiin diehtunoažžunbeaivi ii váldojuvvo lohkui. Gieldda lahttu gehččojuvvo ožžon 
mearrádusas dieđu čieža beaivve geažes das, go beavdegirji lea biddjon oaidninláhkai almmolaš 
diehtofierbmái. 

Vuigen- 
gáibádusa  
sisdoallu 

Vuigengáibádusas galgá boahtit ovdan gáibádus oktan vuđđosiiguin ja dan galgá dahkki čállit 
vuollái. 

Váiddačujuhus 

Váiddavir-
geoapma-
haš ja 
váidináigi 

Čuovvovaš mearrádusaide oažžu ohcat nuppástusa čálalaš váidagiin. Vuigengáibádusas 
addojuvvon mearrádussii oažžu ohcat nuppástusa gieldaváidagiiguin dušše dat, gii lea dahkan  
vuigengáibádusa. Jos mearrádus lea vuigengáibádusa geažil nuppástuvvan, de mearrádussii oažžu  
ohcat nuppástusa gieldaváidagiiguin maiddái áššáiosolaš sihke gieldda lahttu. 

 Váiddavirgeoapmahaš, čujuhus ja poastačujuhus 
  Pohjois-Suomen hallinto-oikeus 

 Uksačujuhus: Isokatu 4, Oulu 
 Poastačujuhus: PL 189 
 90101  OULU 

 Gieldaváidda, paragráfat Váidináigi 
 41 30 beaivvi 
  
 Hálddahusváidda, paragráfat Váidináigi 
 42  beaivvi 
  

 Eará váiddavirgeoapmahaš, čujuhus ja poastačujuhus Paragráfa Váidináigi 
    beaivvi 
  
    beaivvi 
  
    beaivvi 
 Váidináigi álgá mearrádusas dieđu oažžumis. Váidináiggi rehkenasttedettiin diehtunoažžunbeaivi ii 

váldojuvvo lohkui. 

 Laktojuvvo beavdegirjái 

Váiddagirji Váiddagirjjis galgá almmuhit  
 - váidi nama, poastačujuhusa, ruovttugieldda ja telefonnummira 
 - mearrádusa, masa ohcá nuppástusa 
 - man ráje mearrádusas váidojuvvo ja nuppástus, mii dasa gáibiduvvo dahkat 
 - nuppástusgáibádusa ákkaid 
 
Váiddagirjji galgá váidi dahje váiddagirjji eará ráhkadeaddji vuolláičállit. Jos dušše ráhkadeaddji lea 
vuolláičállán váiddagirjji, de das galgá máinnašit maiddái ráhkadeaddji ássangieldda, 
poastačujuhusa ja telefonnummira. 
 
Váiddagirjái galgá laktit mearrádusa, mas váidá, álgoálgosažžan dahje virggi beales riektadin  
duođaštuvvon kopiijan sihke duođaštusa das man beaivve mearrádus lea addojuvvon diehtun dahje 
eará čilgehusa, man rájes váidináigi galgá lohkkojuvvot.  

Váiddaášše
girjjiid  
doaimma-
heapmi 

Váiddaáššegirjjiid galgá doaimmahit váiddavirgeoapmahažžii ovdal váidináiggi nohkama. Jos 

váidináiggi maŋimus beaivi lea bassebeaivi, iehčanasvuođabeaivi, válborbeaivi, juovla- dahje 

jonssotruohtta dahje árgalávvardat, de váiddaáššegirjjiid oažžu doaimmahit váiddavirgeoapmahažžii 

vuosttas beaivve dan maŋŋá. Iežas ovddasvástádusain váiddaáššegirjjiid sáhttá sáddet poastta 

dahje áirasa mielde. Postii váiddaáššegirjjiid berre guođđit nu áiggil, ahte dat gerget boahtit 

mearrebáikái ovdal go váidináigi nohká. 
  
 Váiddaáššegirjjiid sáhttá doaimmahit maid: namma, čujuhus, poastačujuhus      Paragráfat 
  
  
  
 Váiddaáššegirjjiid galgá doaimmahit 1): namma, čujuhus, poastačujuhus            Paragráfat 

Lasse-
dieđut 

 

  
  
  
  
 Dárkilis vuigengáibádusráva/váiddačujuhus laktojuvvo beavdegirjji váldosii. 
1) Jos doaimmahuvvo eará sadjái go váiddavirgeoapmahažžii.  Laktojuvvo beavdegirjái 

 
 


